ISILTASUNA
Ezaugarriak

· Akats tekniko baten ondorioz eman daiteke.

· Isiltasunaren aurrean entzulea erne jartzen da.

· Entzulea ez da eroso sentitzen.

· Batzutan, zer esan ez dakigunean sortzen da. Horregatik, hizlaria mikrofonoaren aurrean jarri aurretik gidoia ondo prestatuta eramatea komeni da.

Isiltasunaren erabilpena
· Esandakoa azpimarratu nahi dugunean, entzulea hausnarketara bideratu nahi dugunean erabiltzen da.

· Testuaren puntuazio zeinuak (, . : ...)  adierazteko ere, isiluneak utzi behar dira.

· Hitzaldiaren erritmoa eteteko edo moteltzeko. Gaueko saioetan sarri erabili ohi da. Izan ere, saio horietan giroa bera ere intimoagoa baita. Hausnarketa eta gogoetarako une gehiago daude.

· Hizlariak isiltasunak egiten dituenean bere hitzak indar gehiagorekin jasotzen ditugu. 

· Isiltasunak, hizlaria eta entzulea hurbildu egiten ditu. Ezagunen artean, konfidantza dagoenean, isiltasunak ez dira deserosoak, baizik eta konplizitatearen adierazle. 

· Dramatizaziorako erabil daiteke:

· Beldurtzeko: etsaia isilik dagoenean zer etorriko denaren beldur gara. Hurrengo pausua zein izango den ez dakigunez urduri sentitzen gara.

·  Lasaitzeko: gaueko saioetan hizlarien isiltasunak konfidantzazko giroan murgiltzen gaitu. Giro intimoagoan alegia.

